
Xota de Aiazo (Frades)

Aluméame, luniña,
se me queres alumear,
aluméame de noite,
de día vou traballar.

Costureiriña bonita,
dáme unha agulla de prata
para sacar unha espiña
do corazón que me mata.

Aquí teño unha casada
para axudarme a cantar:
as solteiras teñen garbo
non me queren axudar.

Este pandeiro que toco
era de coiro de ovella:
inda onte comeu herba,
hoxe toca que rabea.

